
نے ڈیجیٹل فریش کنیکٹ پائلٹ پروگرام کے آغاز کا اعلان کیا ہے تاکہ تازہ مقامی کھیتوں کی  HOCHULگورنر 
  مصنوعات کی خریداری کو فروغ دیا جائے

  
بروم کاؤنٹی میں علاقائی کسان مارکیٹ میں نئے پروگرام کا آغاز کیا گیا ہے تاکہ صارفین اور کسانوں کے لیے فریش 

  کنیکٹ کوپن ریڈیمپشن کا عمل ہموار کیا جا سکے اور پروگرام میں شرکت کی حوصلہ افزائی کی جا سکے
  

فیصد اضافہ ہو گا، اضافی مارکیٹس اس سال   156یو اقدام' سے کوپن کی دستیابی میں  2'فریش کنیکٹ فریش 
  پروگرام میں حصہ لے رہی ہیں

  

نیو یارک کے اہلیت رکھنے والے شہریوں کے لیے کوپنز ابھی تک دستیاب ہیں، شرکت کرنے والی کسی مارکیٹ کے  
  معلوم کریں  یہاںبارے میں 

  
  

نے آج ایک نئے ڈیجیٹل فریش کنیکٹ اقدام کے آغاز کا اعلان کیا ہے جس سے مقامی   Kathy Hochulگورنر 
کھیتوں کی مصنوعات کی خریداری کو فروغ ملے گا اور خوراک کے عدم تحفظ کا سامنا کرنے والے مزید خاندانوں  

مقامی کسانوں کی مارکیٹ میں  اکتوبر کو بروم کاؤنٹی کی  28تک یہ پروگرام پہنچایا جائے گا۔ یہ پائلٹ پروگرام ہفتہ، 
شروع کیا گیا ہے تاکہ نیو یارک کے اہلیت رکھنے والے شہریوں کو ایک ڈیجیٹل آپشن فراہم کیا جا سکے تاکہ وہ  

کی اہلیت والی کھیتوں کی مصنوعات خرید سکیں اور اس پروگرام میں شرکت کرنے  SNAPکسانوں کی مارکیٹ میں 
 والے نیو یارک کے کسانوں کے لیے کوپن کے بدلے وصولی کے عمل کو ہموار کیا جا سکے۔ 

  
"ڈیجیٹل فریش کنیکٹ پائلٹ پروگرام ایک مؤثر طریقہ ہے جس کے تحت صارفین تک رسائی کی جا سکتی ہے اور  

SNAP   کی مراعات استعمال کرنا مزید آسان ہو سکتا ہے تاکہ ہمارے کسانوں سے تازہ، مقامی خوراک خریدی
"اس سے بھی اچھی بات یہ ہے کہ اس نئے ڈیجیٹل آپشن سے ہمارے کسانوں کے  نے کہا۔ Hochulگورنر   جائے،"

ڈالرز سے جو  SNAPلیے اس پروگرام میں حصہ لینا آسان اور باسہولت بن جاتا ہے۔ نیو یارک کے شہری اپنے 
خوراک خرید سکتے ہیں اس خوراک کی مقدار میں اضافہ کرتے ہوئے ابھی ہم نے فریش کنیکٹ پروگرام میں بہتریوں  

کے مزید شرکاء کی حوصلہ افزائی ہو گی کہ وہ  SNAPکے اقدامات کیے ہیں ان کی بنیاد پر، اس پائلٹ پروگرام سے 
اس پروگرام سے فائدہ اٹھائیں اور ہمارے کسانوں کی مارکیٹس کا دورہ کریں تاکہ تازہ پھل، سبزیاں، اور نیو یارک کے  

  کھیتوں کی بہت سی مصنوعات خریدی جا سکیں۔"
  

یہ پائلٹ پروگرام، بروم کاؤنٹی کے علاقائی کسانوں کے مارکیٹ مینیجر کے لیے ممکن بناتا ہے کہ وہ صارف کے  
وصول   SNAPفریش کنیکٹ پروگرام استعمال کرنے والے  ڈیجیٹل اکاؤنٹ پر فری کنیکٹ کرنسی لوڈ کر سکیں۔

کنندگان کے لیے ممکن ہو جائے گا کہ وہ حصہ لینے والے وینڈرز سے اہلیت والی مصنوعات کی خریداری کر سکیں  
کوڈ استعمال کر سکیں۔ کرنسی لوڈ کرنے کی حد،   QRاور اپنے اکاؤنٹ سے اس خریداری کی خودکار کٹوتی کے لیے 

 2کارڈ ہولڈر فی دن ہو گی، جو کہ مجموعی طور پر فریش کنیکٹ پروگرام اور فریش کنیکٹ فریش  SNAPفی  $50
اس کے علاوہ، صارفین کسی بھی انکریمنٹ میں سے خریداریاں کر سکتے ہیں اور اس نئے   یو اقدام کے مطابق ہے۔

  د نہیں ہیں۔کی انکریمنٹس تک محدو 2ڈیجیٹل جزو کی وجہ سے، فریش کنیکٹ کے اصلی کوپنز، $ 

یہ ایپ کسانوں کے لیے کوپن کے بدلے وصولی کے عمل کو بھی جدید بناتی ہے، جس کے نتیجے میں ان کے وقت  
کی بچت ہوتی ہے اور وصولی حاصل کرنے والے کسی اصلی کوپنز کے بغیر بھی، ان کے لیے پروگرام میں حصہ  

یا جائے گا کہ کسانوں کو شیڈول شدہ ادائیگیاں  لینا آسان بنا دیتی ہے۔ اس ایپ کے استعمال سے اس بات کو بھی یقینی بنا 
  تیزی سے مل رہی ہوں۔

  
صارفین کے لیے بروم کاؤنٹی کے علاقائی کسانوں کی مارکیٹ میں سال کے آخر تک   SNAPیہ پائلٹ پروگرام، 

دستیاب ہے۔ کسانوں کی دیگر مارکیٹس تک اس پروگرام کو توسیع دی جا سکتی ہے جہاں فریش کنیکٹ قبول کیا جاتا  
  ہو۔

  
  یو اقدام 2فریش کنیکٹ فریش 

یو اقدام کے ذریعے کسانوں کی کسی مارکیٹ میں خریداری   2اس پائلٹ پروگرام کے علاوہ، فریش کنیکٹ فریش 
شرکاء کے لیے کوپن کی مجموعی دستیابی میں اضافہ ہو گیا ہے۔ اپریل سے، فریش کنیکٹ   SNAPکرنے والے 

سے بڑھا کر   293,800والے  2022یو کی جانب سے کسانوں کی مارکیٹ کے لیے کوپن کی گنجائش کو  2فریش 
مارکیٹس کی  52ی فیصد اضافہ ہے۔ مزید برآں، اس سال کسانوں ک 156سالانہ کر دیا گیا ہے، جو کہ ایک  750,000

نیو یارک کے اہلیت رکھنے  مارکیٹس سے زیادہ ہیں۔  47میں  2022جانب سے کوپن جاری کیے جا رہے ہیں، جو 
شرکت کرنے والی کسی   تاحال دستیاب ہیں۔ میں  والے شہریوں کے لیے یہ کوپن، کسانوں کی اندرونِ خانہ مارکیٹس

  ملاحظہ کریں۔ agriculture.ny.gov/farmersmarkets مارکیٹ کے بارے میں معلوم کرنے کے لیے
  

COVID-19  یو   2کی عالمی وبا کی وفاقی امدادی فنڈنگ کے اختتام کے ردعمل کے طور پر، فریش کنیکٹ فریش
فریش کنیکٹ پروگرام میں ترمیم کی گئی تھی تاکہ نیو یارک کے اہلیت رکھنے والے شہریوں کو اقدام کی جانب سے 

ہو، جو ضرورت مند   50$ جو شرکت کرنے والی کسانوں کی مارکیٹس میں یومیہ ڈالر کے بدلے ڈالر فراہم کیا جائے
اس پروگرام کی جانب   خاندانوں کے لیے پیداوار، ڈیری، اور گوشت کے علاوہ مزید تازہ خوراک خریدنا ممکن بنائے۔

    فراہم کیے گئے تھے۔ 2کے لیے $ 5ڈالرز میں ہر $ SNAPسے پہلے خرچ کیے گئے 
  

محکمۂ زراعت اور مارکیٹس نے اس سال بھی فریش کنیکٹ چیکس کی دگنی سے زائد تعداد جاری کی ہے جو کہ سابق 
فوجیوں، سروس اراکین، اور سابق فوجیوں یا سروس اراکین کے نزدیکی خاندان کے افراد کے لیے ہیں۔ اس سال اس 

وصول ہوئے ہیں، جو پچھلے سالوں میں دیئے مالیت کے کوپنز  50.00پروگرام تک رسائی حاصل کرنے والوں کو $
  سے زیادہ ہیں۔ 20.00جانے والے $ 

  
فریش کنیکٹ پروگرام اور اس کے شرکاء کے  نے کہا، "  Richard A. Ballریاست نیو یارک کے زراعتی کمشنر 

لیے، صارفین اور کسان دونوں اطراف کے لیے یہ ایک دلچسپ اقدام ہے۔ اپنے خاندانوں کے لیے مقامی مصنوعات کی  
ڈیجیٹل انداز میں خریداری کرنے کا اختیار فراہم کرتے ہوئے، ہم یہ امید کرتے ہیں کہ ہم ان کے لیے مزید آسان بنا  

جیسے —وہ کسانوں کی مارکیٹ میں اپنی مراعات استعمال کر سکیں اور مقامی کھیتوں کی مصنوعات رہے ہیں کہ
تازہ، صحت مند خریداری کرنے   پھل، سبزیاں، گوشت اور ڈیری کی اضافی خریداری کی حوصلہ افزائی کر رہے ہیں۔

کے آپشنز فراہم کرنے سے نہ صرف ہمارے صارفین کے لیے غذائیت میں اضافہ ہو گا بلکہ اس سے ہمارے کسانوں 
کو اقتصادی فروغ بھی ملے گا، جنہیں اس ڈیجیٹل جزو کے ساتھ اس پروگرام کو استعمال کرنا کہیں آسان تر محسوس  

  سے ایک مکمل مفید پروگرام ہے اور ہم اس کی کامیابی کی امید رکھتے ہیں۔" ہو گا۔ یہ پائلٹ پروگرام ہر طرح

  
"کارنیل کوآپریٹو  نے کہا، Beth Robertsکارنیل کوآپریٹو ایکسٹینشن برائے بروم کاؤنٹی کی ایگزیکٹیو ڈائریکٹر 

ایکسٹینشن برائے بروم کاؤنٹی کو محکمۂ زراعت اور مارکیٹس کے ساتھ شراکت داری کرنے کا اعزاز حاصل ہے، جو  
اس بات کو یقینی بناتا ہے کہ صارفین کو بروم کاؤنٹی کی علاقائی کسانوں کی مارکیٹ سے تازہ، مقامی طور پر اگائی  

یو پائلٹ پروگرام سے ریاست نیو یارک   2حاصل رہے۔ فریش کنیکٹ فریش  جانے والی مصنوعات تک مسلسل رسائی
میں زدپذیر آبادیوں کی ہمہ وقت معاونت کرتے ہوئے زرعی برادری کو تقویت دینے کے عزم کی عکاسی ہوتی ہے۔ ان 

سرمایہ کاریوں سے ہمارے مقامی کھیتوں کی معاونت کرتے ہوئے، مقامی کمیونٹیز کو غذائی عدم تحفظ سے  جاری 
  نمٹنے میں مدد فراہم کی جاتی رہے گی۔"

"جنوبی سلسلے میں خوراک کا عدم تحفظ ایک بڑے چیلنج کی شکل اختیار کر  نے کہا،  Lea Webbریاستی سینیٹر  
چکا ہے۔ بروم کاؤنٹی کی علاقائی کسانوں کی مارکیٹ میں ڈیجیٹل فریش کنیکٹ پائلٹ پروگرام کی شروعات ہوتے  

کے شرکاء کے لیے کسانوں کی منڈیوں میں استعمال   SNAPہوئے دیکھنا بہت پرجوش بات ہے۔ پچھلے سال، ہم نے 
کیے جانے والے کوپنز کی دستیابی میں اضافہ کرتے ہوئے، خوراک کے عدم تحفظ کے شکار خاندانوں کے لیے اس 

بات کو آسان تر بنا دیا تھا کہ وہ تازہ، صحت بخش، مقامی طور پر تیار کردہ خوراک تک رسائی کر سکیں۔ ایک  
مل کرنے سے یہ کام مزید آسان ہو جاتا ہے کہ اچھی خوراک کھائی جائے۔ مزید برآں، اس اقدام سے ڈیجیٹل آپشن شا

کسانوں کے لیے پروگرام میں حصہ لینا آسان بن جائے گا، جو اس بات کو یقینی بنائے گا کہ ہم اپنی کمیونٹی میں  
  زراعت اور غذائیت میں معاونت کر رہے ہیں۔"

  

"کوپن کے نظام کو جدید بناتے ہوئے، یہ نیا فریش کنیکٹ پروگرام ہر   نے کہا، Donna Lupardoرکن اسمبلی 
مراعات استعمال   SNAPطرح سے ایک فائدہ مند پروگرام ہے، جو صارفین کے لیے مزید آسان بنا دیتا ہے کہ وہ اپنی 

کرتے ہوئے کھیتوں کی مصنوعات کی خریداری کر سکیں، اور اس سے کسانوں کے لیے شرکت کرنا آسان تر ہو جاتا  
ہے۔ مجھے خاص طور پر فخر ہے کہ یہ پروگرام بروم کاؤنٹی میں علاقائی کسانوں کی مارکیٹ میں شروع کیا جائے  

یو اقدام کی مسلسل حمایت کی جا رہی   2کا شکریہ ادا کرنا چاہتی ہوں کہ فریش کنیکٹ فریش  Hochulگا۔ میں گورنر  
ہے، جس کے تحت گزشتہ برسوں کے دوران نیو یارک کے تمام شہریوں کے لیے مقامی طور پر اگائی جانے والی، 

  غذائیت سے بھرپور خوراک تک رسائی میں ناقابلِ یقین اضافہ ہوا ہے۔"
  

###  

